[bookmark: _GoBack]ᐱᓕᕆᐊᒃᓴᒧᑦ ᑐᒃᓯᕋᐅᑦ ᐱᐅᓯᒋᐊᕈᑎᒃᓴᖓᓄᑦ ᐊᒻᒪ ᐊᐅᓚᑦᑎᓂᕐᒧᑦ ᐊᒃᑕᒐᒃᓴᓂᑦ ᓴᓂᕋᔭᖕᒥᐅᑦ ᕼᐋᒪᓚᖏᓐᓂ.
ᓴᓂᕋᔭᖕᒥᐅᑦ ᕼᐋᒪᓚᖓᑦ 784-ᓂᒃ ᐃᓄᒋᐊᖕᓂᖃᕋᓱᒋᔭᐅᓪᓗᓂ 2017-ᒥᑦ 68046’ ᐅᐊᖕᓇᖓᓂ ᐊᒻᒪ 81013’ᐊᑭᓐᓇᖓᓂ ᐃᓂᖃᖅᑐᖅ  ᓴᓂᕋᔭᐅᑉ ᐃᑭᕋᓴᖓᑕ ᐊᑭᓐᓇᖓᓂ ᕿᑭᖅᑖᓗᖕᒥ ᓄᓇᕗᒻᒥ. ᕼᐋᒪᓚᒃᑯᑦ ᓇᖕᒥᓂᖃᖅᐳᑦ ᐊᐅᓚᑦᑎᓪᓗᑎᒡᓗ ᖃᔅᓯᑲᓪᓚᖕᓂᒃ ᓄᓇᓕᖕᓂ ᐃᒡᓗᖁᑎᒋᔭᐅᔪᓂᒃ ᑐᕌᒐᖃᖅᑐᓂᒃ ᐊᑑᑎᓕᖕᓂᒃ ᐱᔨᑦᑎᕋᐅᑎᓂᒃ ᐊᑐᐃᓐᓇᐅᑎᑦᑎᔪᒪᓪᓗᑎᒃ ᓴᓂᕋᔭᖕᒥᐅᓄᑦ ᐅᑯᓂᖓᓗ ᐃᒥᖅᑕᕐᕕᖃᖅᑎᑦᑎᓪᓗᑎᒃ, ᐊᒃᑕᕐᕕᖃᖅᑎᑦᑎᓪᓗᑎᒃ, ᐊᒻᒪ ᑭᓈᓗᖃᕐᕕᖕᒥᑦ.

ᓴᓂᕋᔭᖕᒥᐅᑦ ᒪᕐᕉᖕᓂᒃ ᑭᓈᓗᖃᕐᕕᖃᖅᐳᑦ ᑕᒪᕐᒥᒡᓗ ᓱᕈᖏᓐᓂᒃ ᑲᑎᑕᐅᕙᓪᓕᐊᔪᒃᑰᖅᐸᒃᖢᑎᒃ. ᑭᓈᓗᖃᕐᕕᒃ−1 2008-ᒥᑦ ᐱᒋᐊᖅᖢᓂ ᐃᕐᙵᓕᓚᐅᖅᐳᖅ. ᑭᖑᓪᓕᖅᐹᒥ ᐋᖅᑭᒃᓯᓚᐅᖅᐳᑦ ᑭᓈᓗᖃᕐᕕᒃ ᐊᖏᒡᓕᒋᐊᖅᑕᐅᖁᓪᓗᒍ ᐊᒻᒪ ᑯᕕᔾᔭᐃᒃᑯᑎᓕᖅᑕᐅᖔᕐᓗᓂ ᑐᑭᓕᐊᖅᑐᒥᓪᓗ ᓇᑎᐊᒍᑦ. ᑭᓈᓗᖃᕐᕕᒃ ᐊᖏᒡᓕᒋᐊᖅᑕᐅᑎᓪᓗᒍ ᓴᓇᔭᐅᑎᓪᓗᒍᓗ, 220−ᐸᓗᖕᓂᑦ ᓄᓇᒃᑰᕈᑎᒃᑯᑦ ᐅᓯᓕᖅᓱᐃᓚᐅᖅᐳᑦ (2860 ᑭᑉᐹᕆᒃᑐᑯᓗᑦ ᒦᑕᓂᒃ) ᐊᒃᑕᒐᒃᓴᓂᒃ ᐲᔭᐃᓪᓗᑎᒃ ᐃᒃᑲᓐᓂᖓᓂ ᓄᓇᐅᑉ ᐃᓗᐊᓃᑦᑐᓂᒃ ᑭᓈᓗᖃᕐᕕᐅᑉ ᐃᖅᑲᖓᓂᙵᖅᑐᒥᑦ.  ᐃᒋᑕᒃᓴᑦ ᐊᒃᑕᕐᕕᓕᐊᕈᔾᔭᐅᑲᐅᑎᒋᓚᐅᖅᐳᑦ ᐊᑦᑕᕐᕕᖓᑕ ᐊᑭᓐᓇᖓᓃᑦᑐᒧᑦ, ᒪᕐᕈᖕᓄᑦ ᑲᑎᑕᐅᓪᓗᑎᒃ ᐊᒃᑕᖅᑕᐅᔪᑦ. ᐊᕙᓗᓕᐅᓚᐅᖅᐳᑦ ᖃᑦᑎᒃᓯᓕᖅᑕᐅᔪᑦ ᐊᒃᑕᑯᐃᑦ ᓴᓂᐊᒍᑦ ᐱᖓᓱᓂᒃ. ᐊᖅᑯᑎᖓ ᓯᕕᖓᓂᕐᒦᑦᑐᖅ ᑐᓗᕈᑕᐅᓕᖃᑦᑕᖅᐳᖅ ᖃᑦᑎᖅᓯᓕᖅᓯᒪᔪᑦ ᐃᓚᖓᒍᑦ.  

ᐊᒃᑕᕐᕕᐅᑉ ᐊᖏᓂᖓ ᖃᓗᕋᖅᑕᐅᓚᐅᖅᑐᖅ ᑭᓈᓗᖃᕐᕕᒃ ᓴᓇᔭᐅᑎᓪᓗᒍ  ᓱᕐᕌᓗᐊᖅᑰᔨᒋᔭᐅᓚᐅᙱᑉᐳᖅ ᐅᕝᕙᓘᓐᓃᑦ ᖁᐊᖅᓵᕐᓇᙱᓐᓂᕋᖅᑕᐅᓪᓗᓂ. ᑭᓯᐊᓂᓕ, ᓄᓇᕗᑦ ᒐᕙᒪᒃᑯᑦ ᖃᐅᔨᒃᑲᐃᔨᖏᑦ ᐱᔨᑦᑎᕋᖅᑎᐅᔪᑦ ᐱᓕᕆᑎᑦᑎᔭᕆᓚᐅᖅᐳᑦ ᒪᕐᕉᖕᓂᒃ ᖃᐅᔨᓴᒐᒃᓵᖕᓂᒃ ᑲᑎᑦᑎᓪᓗᑎᒃ ᐃᔾᔫᑉ ᐊᔾᔨᒌᙱᓐᓂᖓᓂ ᐃᓚᓕᐅᔾᔭᐅᔪᒥᑦ ᖁᐊᖅᓵᕐᓇᙱᑦᑐᓄᑦ ᐊᒃᑕᕐᕖᑦ ᖃᑦᑎᒃᓯᓕᖅᑕᐅᔪᓄᑦ.  
ᑕᑖᖅᑐᓂᒃ ᑕᑖᙱᑦᑐᓂᒡᓗ −ᖃᑦᑕᐅᔭᓂᒃ ᐅᖅᓱᐊᓗᖕᓂ ᓇᓂᔭᐅᔪᖃᓚᐅᕆᕗᖅ ᖃᓗᕋᖅᑎᓪᓗᒋᑦ. ᓱᕈᖅᓯᒪᓇᓱᒋᔭᐅᔪᓕᒫᑦ ᓄᓇᒥ ᓇᓂᔭᐅᔪᑦ ᓴᐅᔭᐅᓯᒪᔪᑦ ᐅᖅᓱᐊᓗᐃᑦ ᖃᑦᑕᐅᔭᑦ ᖃᓂᒋᔮᓂ ᖃᓗᕋᖅᑕᐅᓚᐅᖅᐳᑦ ᐊᓯᐊᓄᐊᖅᑕᐅᓪᓗᑎᒡᓗ ᖃᑦᑕᐅᔭᓄᑦ ᑐᖅᑯᖅᑕᐅᓯᒪᔪᑦ ᒪᓂᕋᕐᒥ. ᓄᓇᒥ ᖃᐅᔨᓴᖅᑎᓪᓗᒋᑦ, ᐊᑦᑕᕐᓇᖅᑐᓖᑦ ᐊᒃᑕᑯᐃᑦ ᐃᓛᒃᑰᖓᓕᖅᑎᑕᐅᓚᐅᖅᐳᑦ ᐊᑦᑕᕐᓇᙱᑦᑐᓂᙵᖅᑐᑦ ᐊᒃᑕᑯᐃᑦ ᐊᒻᒪ ᐊᑦᑕᕐᓇᖅᑐᑦ ᐊᒃᑕᑯᐃᑦ ᑐᖅᑯᖅᑕᐅᕙᓪᓕᐊᓚᐅᑲᒃᖢᑎᒃ ᑭᓈᓗᖃᕐᕕᒃᑖᓵᑉ ᖃᓂᒋᔮᓂ. ᑖᒃᑯᐊ ᐊᑦᑕᕐᓇᖅᑐᕈᔪᐃᑦ ᐲᔭᖅᑕᐅᓛᖅᐳᑦ ᑕᕝᕙᙵᑦ ᑐᖅᑯᖅᑕᐅᕙᓪᓕᐊᕝᕕᐅᓚᐅᑲᒃᑐᒥᑦ, ᓄᑖᓄᑦ ᐴᖅᑲᖅᑕᐅᓗᑎᒃ, ᐊᒻᒪ ᐊᐅᓪᓚᖅᑎᑕᐅᓗᑎᒃ ᓄᓇᓕᐅᑉ ᐊᓯᐊᓄᑦ, ᒪᓕᒃᑕᐅᒋᐊᓖᑦ ᒪᓕᒡᓗᒋᑦ, ᖃᓪᓗᓈᓄᑦ ᐃᓂᒋᔭᐅᔪᒧᑦ ᐱᔪᓐᓇᐅᑎᖃᖅᑎᑕᐅᔪᓄᑦ ᑖᒃᑯᓂᖓ ᐊᒃᑕᑯᓂᒃ ᐱᑎᑕᐅᔪᓐᓇᖅᑐᓄᑦ.
ᖁᐊᖅᓵᕐᓇᙱᑦᑐᑦ ᐊᒃᑕᑯᐃᑦ ᖃᑦᑎᒃᓯᓕᖅᑕᐅᔪᑦ ᐃᓂᖓᓃᙱᓐᓇᑐᐃᓐᓇᕆᐊᖃᕐᓂᐊᖅᐳᑦ ᐊᑯᓂᐅᙱᑦᑐᖅ. PAL−ᒧᑦ ᖄᖏᐅᑎᔪᓂᑦ ᖃᐅᔨᓴᖅᑕᐅᔪᖃᓚᐅᙱᒃᑲᓗᐊᖅᖢᓂ ᓇᓕᐊᖕᓂᑐᐃᓐᓇᖅ ᐊᖅᑯᑎᐅᑉ ᐊᒻᒧᖓᓂᖏᓐᓂᑦ, ᐊᕙᑎᑦᑎᓐᓂ ᑲᒪᑦᑎᐊᖅᐸᓪᓕᐊᓂᕐᒧᑦ, ᓄᓇᕗᑦ ᒐᕙᒪᒃᑯᑦ ᐋᖅᑭᒃᓯᓚᐅᖅᐳᑦ ᓄᓇᐅᑉ ᖄᖓᓂ ᐃᒪᕐᒥᒃ ᖃᐅᔨᓴᖃᑦᑕᕐᓂᐊᖅᑐᓂᒃ ᐊᑐᓕᖅᑎᑦᑎᔪᒪᓪᓗᑎᒃ ᐊᒻᒪ ᐱᓕᕆᖃᑦᑕᕐᓗᑎᒃ ᐊᕐᕌᒍᑕᒫ ᐋᒌᓯ−ᒥ ᓯᑎᐱᕆ−ᒥᓗ, ᐊᒃᑕᑯᐃᑦ ᖃᑦᑎᒃᓯᓕᖅᓯᒪᔪᑦ ᐃᓂᖓᓃᓐᓂᓕᒫᖏᓐᓂ.
ᓄᓇᐅᑉ ᖄᖓᓂ ᐃᒪᕐᒥᒃ ᖃᐅᔨᓴᖅᐸᓪᓕᐊᑎᓪᓗᒋᑦ, ᖃᐅᔨᓴᒐᒃᓴᓂᒃ ᑲᑎᑦᑎᓂᐊᖅᐳᑦ ᑕᐃᑲᓂᑦᑕᐃᓐᓇᖅ ᖃᓄᐃᓕᕙᓪᓕᐊᓂᖏᑦ ᐃᓱᒪᒋᔭᐅᔪᓐᓇᕐᓂᐊᕐᒪᑕ ᐃᓚᐅᕈᑎᒃᓴᑦ ᖃᐅᔨᓴᖅᑕᐅᖃᓯᐅᑎᒋᐊᓖᑦ ᑲᑎᙵᔪᓂᑦ ᐊᑐᓂ ᐃᓂᖏᓐᓂᒃ. ᖃᐅᔨᓴᒐᒃᓴᐃᑦ ᓇᓃᓐᓂᖏᑦ ᐋᖅᑭᒃᓱᖅᑕᐅᓂᐊᖅᐳᑦ ᓇᓗᓇᐃᒃᑯᑕᓕᖅᑕᐅᓗᑎᒃ ᓇᑉᐸᖅᑯᑎᓂᒃ ᑕᒻᒪᕆᒃᑯᑎᒃᑯᓪᓗ ᓇᓗᓇᐃᒃᑯᑦᑎᕐᓗᒋᑦ.
ᖃᐅᔨᓴᒐᒃᓴᑦ ᐃᓂᒋᓂᐊᖅᑕᖏᑦ ᓂᕈᐊᖅᑕᐅᓂᐊᖅᐳᑦ ᐃᓚᓕᐅᔾᔭᐅᓗᑎᒃ ᐊᖅᑯᑎᐅᑉ ᓯᕕᖓᓂᖏᑦ, ᓱᕈᕐᓇᖅᑐᓖᑦ, ᐊᒻᒪ ᐊᖅᑯᑎᐅᑉ ᐊᒻᒧᖓᓂᖏᑦ.
ᖁᐊᖅᓵᕐᓇᖅᑐᓖᑦ ᐊᒃᑕᑯᐃᑦ ᐲᔭᖅᑕᐅᓚᐅᖅᑎᓪᓗᒋᑦ ᑐᖅᑯᖅᓯᒪᕝᕕᒋᔭᐅᓚᐅᑲᒃᑐᒥᑦ, ᐃᓂᖓ ᖃᐅᔨᓴᖅᑕᐅᓕᕐᓂᐊᖅᐳᖅ ᓱᕈᕐᓇᖅᑐᕈᔪᖕᓂᒃ ᐊᒥᐊᒃᑯᖃᙱᒃᑲᓗᐊᕐᒪᖔᑦ ᐊᒃᑕᑯᓂᑦ ᑐᖅᑯᖅᑕᐅᓚᐅᖅᑐᓂᑦ. ᐋᖅᑭᒋᐊᕆᐊᓕᖕᓄᑦ ᐱᔪᓐᓇᐅᑎᑖᖅᑎᑕᐅᒃᐸᑕ, ᑲᔪᓯᑎᑕᐅᑲᐅᑎᒋᔭᕆᐊᖃᕐᓂᐊᖅᐳᑦ, ᑕᐃᒪᐃᒻᒪᑦ ᓱᕈᕐᓇᖅᑐᕈᔪᒃᑕᖃᕐᓂᖅᐸᑦ ᐱᓕᕆᑲᐅᑎᒋᔪᓐᓇᕐᓂᐊᕐᒪᑕ. ᓄᓇᕗᑦ ᒐᕙᒪᖓᑦ ᐋᖅᑭᒃᓯᐊᓂᓚᐅᖅᐳᑦ ᑳᑦᑐᓛᒥᒃ ᖁᐊᖅᓵᕐᓇᖅᑐᖅ ᓴᓂᕈᔪᑦ ᐲᔭᖅᑕᐅᔾᔪᑎᒃᓴᖓᓄᑦ 2018-ᒥᑦ ᐅᒥᐊᕐᔪᐊᒃᑰᖅᑎᑕᐅᓗᑎᒃ.
ᐱᓕᕆᐊᒃᓴᒧᑦ ᑐᒃᓯᕋᐅᑎᑖᕈᒪᓯᒪᕗᑦ ᐃᒪᕐᒧᑦ ᐱᔪᓐᓇᐅᑎᑖᕈᒪᓪᓗᑎᒃ ᖁᓛᓂ ᓇᓗᓇᐃᖅᑕᐅᔪᓕᒫᑦ ᐱᓕᕆᐊᒃᓴᑦ ᐊᑐᓕᖅᑎᑕᐅᔪᓐᓇᖁᓪᓗᒋᑦ. 

